
Shri Viththala Stotram

ಶ್ರೀವಿಠ್ಠಲಸ್ತೋತ್ರಂ

ಶ್ರೀಮದ್ವಲ್ಲಭಸಾಗರಸಮುದಿತಕುಂದೌಘಜೀವದೋ ನರಃ .
ವಿಶ್ವಸಮುದ್ಧೃತದೀನೋ ಜಗತಿ ಶ್ರೀವಿಠ್ಠಲೋ ಜಯತಿ .. 1..

ಮಾಯಾವಾದಃ ಕುಲನಾಶನಕರಣೇ ಪ್ರಸಿದ್ಧದಿನನಾಥಃ .
ಅಪರಃಕೃಷ್ಣಾವತಾರೋ ಜಗತಿ ಶ್ರೀವಿಠ್ಠಲೋ ಜಯತಿ .. 2..

ಶ್ರೀಮದ್ಗಿರಿಧರಪದಯುಗಸೇವನಪರಿನಿಷ್ಠಹೃತ್ಸರೋಜಶ್ಚ .
ವಂಶಸ್ಥಾಪಿತಮಹಿಮಾ ಜಗತಿ ಶ್ರೀವಿಠ್ಠಲೋ ಜಯತಿ .. 3..

ಶ್ರೀಮದ್ಗೋಕುಲಹಿಮರುಚಿರುಚಿಕರಲಬ್ಧೈಕಸಚ್ಚಕೋರಪದಃ .
ಪರಿಲಸದದ್ಭುತಚರಿತೋ ಜಗತಿ ಶ್ರೀವಿಠ್ಠಲೋ ಜಯತಿ .. 4..

ಶಾರದಚಂದ್ರಸಮಾನಃಶಿಶಿರೀಕೃತದಗ್ಧಸಕಲಲೋಕಃ .
ವಿದ್ಯಾಜಿತಸುರವಂದ್ಯೋ ಜಗತಿ ಶ್ರೀವಿಠ್ಠಲೋ ಜಯತಿ .. 5..

ಗೋವರ್ಧನಧರಮಿಲನತ್ಯಾಗವಿಧಾನೇಽತಿಕಾತರಃ ಸುಭಗಃ .
ಪ್ರಕಟಿತಪುಷ್ಟಿಜಭಕ್ತಿರ್ಜಗತಿ ಶ್ರೀವಿಠ್ಠಲೋ ಜಯತಿ .. 6..

ಯಜ್ಞವಿಧಾಯಕಚೇತಾಃ ಸಕಲಪ್ರತಿಪಕ್ಷಸಿಂಧುವಡವಾಗ್ನಿಃ .
ಕುಂಡಲಶೋಭಿತಗಲ್ಲೋ ಜಗತಿ ಶ್ರೀವಿಠ್ಠಲೋ ಜಯತಿ .

ಪಾಲಿತಭಕ್ತಸಮಾಜೋ ವ್ರಜಭುವಿ ವಿಶದೀಕೃತೈಕನವರತ್ನಃ .
ವಾಸಿತಗೋಕುಲನಗರೋ ಜಗತಿ ಶ್ರೀವಿಠ್ಠಲೋ ಜಯತಿ .. 8..

ನಿತ್ಯಂ ಸ್ತೋತ್ರವರಂ ತದ್ಭಕ್ತಿನಿಯುಕ್ತಃ ಪಠನ್ ಸ್ವಕೀಯಾಷ್ಟಕಂ .

ಪರಮಪದಂ ಲಭತೇ ಸ ಚಯಃ ಕಿಲ ನಿಷ್ಠೋಽಪಿ ವಿಠ್ಠಲಸ್ಯೇದಂ ..

ಇತಿ ಶ್ರೀಮದ್ದೇವಕೀನಂದನಾತ್ಮಜಶ್ರೀರಘುನಾಥಜೀಕೃತಂ
ಶ್ರೀವಿಠ್ಠಲಸ್ತೋತ್ರಂ ಸಂಪೂರ್ಣಂ .

